9. Деветта точка од дневен ред


Одобрување на работата на членовите на Надзорниот одбор 
Согласно член 383 од Законот за трговските друштва и член 33 од Статутот на АД ЕВРОПА Скопје во надлежност на Собранието е да го разгледа и одобри Извештајот од работата на Надзорниот одбор на АД ЕВРОПА Скопје во 2010 година.


Согласно член 384 точка 5 од Законот за трговските друштва и член 33 од Статутот на АД ЕВРОПА Скопје за одобрувањето на работата на членовите на Надзорниот одбор се гласа одделно за секој член на НО.
Во прилог на оваа точка е ставен на разгледување Извештајот од работата на Надзорниот одбор на АД ЕВРОПА Скопје во 2010 година со предлог истиот да се одобри.

Прилог : 

Предлог Одлука за одобрување на работата на членовите на Надзорниот одбор  на АД ЕВРОПА Скопје  во 2010 година

Извештај за работењето

на Надзорниот одбор на АД ЕВРОПА Скопје

во деловната 2010 година
Согласно Законот за трговските друштва и Статутот на друштвото, Надзорниот одбор извршува надзор врз управувањето со друштвото што го врши Управниот одбор и во тие рамки спроведува  увид и проверка во книгите и документите на друштвото како и во извештаите, актите и документите на Управниот одбор. Надзорниот одбор го застапува друштвото спрема членовите на Управниот одбор.


Надзорниот одбор своето работење и активностите ги остваруваше на своите редовни седници  при што во текот на извештајниот период  Надзорниот одбор одржа  4 редовни седници.


Во извештајниот период, во рамките на своите надлежности  утврдени со Законот за трговски друштва и Статутот на друштвото, Надзорниот одбор презеде голем број на активности поврзани со работењето на друштвото и тоа :

1.Разгледување на тромесечните Извештаи за работењето на друштвото ;

Надзорниот одбор редовно и во континуитет на секоја своја седница вршеше разгледување на Извештаите за работењето на друштвото и даваше свои ставови и мислења по однос на истите се со цел остварување на подобри резултати, зголемување на продажбата, зголемување на продуктивноста, за соработката на новите ланци супермаркети и зголемената продажба на домашен пазар, анализа на внатрешните резерви за намалување на трошоците.


Во еден ваков период на глобална економска криза и фолема конкуренција на пазарот, Надзорниот одбор истакна дека резултатите се сосема задоволувачки со солидна добивка.
2. Разгледување  на Планот за 2010

Надзорниот одбор го разгледа Планот за 2010 година, кој Управниот одбор го усвои и во кој беше опфатен целокопниот процес на анализирање и предвидување на идните услови за екстерно и интерно окружување во кои друштвото функционира како дел од стопанскиот систем. Планот се состоеше од повеќе поединечни планови во кои беа содржани глобалните рамки односно големини во сите деловни активности со чија реализација се обезбедува позитивно финансиско работење (подпланови поврзани со планираните количини на асортимани, издвоената продажба на домашен пазар и извоз, изработка на материјални биланси од кои се добиваат материјалните трошоци за планираното производство, енергија, режиски трошоци, работна рака, амортизација, планирани приходи и трошоци  кој ќе го покажат очакуваниот квалитет на работење, односно големината на добивката што е крајна цел во процесот на репродукција).   
При остварување на планот во предвид беа земени големината и функцијата на капацитетите за производство (обемот и структурата), структурата на работниот колектив, внатрешниот систем на информации, и финансиската способност. 

Се посвети внимание на реализацијата на планот во Македонија и во рамките на финансиските можности за зголемување на атрактивноста на производите преку унапредување на дизајнот на пакувањата, реновирање на продавниците и превземање на други методи кои ќе доприносат за подигнување на имиџот на фабриката. 

3. Доставување на одговор на забелешките и заклучоците од Управниот одбор
Надзорниот одбор секогаш навремено на своите седници ги разгледуваше и даваше конкретни насоки на забелешките и заклучоците од Управниот одбор поврзани со работењето на друштвото. 


4. Разгледување на Годишната сметка на друштвото, Извештајот за економско финансиската ревизија на АД ЕВРОПА Скопје за деловната 2009 год. и материјалите за собрание на акционери
Надзорниот одбор на една од одржаните седници ги разгледа материјалите предмет на усвојување, односно одобрување на собранието на акционери.
5.Отповикување и  избор на двајца членови на Управен одбор

Согласно со член 374 став 3 од Законот за трговските друштва и член 53 став 2 од Статутот, а во врска со член 53 став 4 од Статутот на друштвото Надзориот одбор избра двајца членови на Управниот одбор на местото на претходно отповиканите, со мандат од 4 години.


6.Донесување на Одлука за организирање на Служба за внатрешна ревизија

Надзорниот одбор на една од седницата, а по претходно разгледаните измени и дополнувања на Законот за трговски друштва објавени во сл.в.бр.48 од 9 април 2010 година и обврската за организирање на таква Служба, донесе Одлука за организарање на Служба за внатрешна ревизија

Претседател на Надзорен одбор






      на АД ЕВРОПА Скопје







   Никола Ќосески
ПРЕДЛОГ 

Согласно член 383 став1, точка 4 од Законот за трговските друштва и член 33 од Статутот на АД ЕВРОПА Скопје Собранието на акционери на друштвото на седницата одржана на ден 11.04. 2011 година ја донесе следната

ОДЛУКА

за одобрување на работата на членовите на

 Надзорниот одбор 

Член 1

Се одобрува работата и водењето на работењето со друштвото на членовите на Надзорниот одбор и тоа на членовите :

1. Никола Ќосески - Претседател

2. Есамедин Хасани

3. Кочо Моцан
4. Митко Димов
Член 2

Оваа Одлука стапува на сила од денот на нејзиното донесување.


11.04.2011 година

        





 Претседавач на  






   Собрание на акционери 






    на АД ЕВРОПА Скопје






 _________________________

